
GOUVÈNÈ CUOMO ANONSE DEPO TARIF KONPAYI ASIRANS SANTE YO 
DISPONIB POU PIBLIK LA KOUNYE A  

 
Depo yo sou Sitwèb Depatman Sèvis Finansye 

 
Jodi a, Gouvènè Andrew M. Cuomo te anonse demann ogmantasyon tarif konpayi asirans sante 
yo disponib kounye a sou sitwèb Depatman Sèvis Finansye a, nan www.dfs.ny.gov. DFS te 
detèmine tout demann ogmantasyon tarif yo ta dwe disponib pou piblik la kapab fè kòmantè yon 
fason ki efikas, men konpayi asirans yo pa t dakò okòmansman. Answit, konpayi asirans yo ki te 
gen United Healthcare alatèt yo te abandone objeksyon yo. 
  
Gouvènè Cuomo di konsa, “Ogmantasyon pri asirans sante te frape tout moun, epi sitou moun ki 
pa gen ase mwayen pou peye yo. Sa a se yon gwo jou pou transparans ak dwa piblik la pou yon 
konnen kijan yo fikse prim asirans sante yo.” 
  
Dapre yon lwa ki te pase nan ane 2010, konpayi asirans yo gen obligasyon kounye a pou yo 
chèche jwenn apwobasyon Depatman Sèvis Finansye anvan pou sèten ogmantasyon nan tarif 
asirans sante pou moun apa, pou ti gwoup ak pou kèk gwo gwoup. Jiska prezan, pou kontra k ap 
kòmanse nan dat 1ye janvye 2012 oswa apre dat sa a, konpayi asirans yo te mande ogmantasyon 
mwayen pondere 12,7 %, epi Depatman an te akòde ogmantasyon 8,2 pousan sèlman, anba 
ogmantasyon ki prevwa nan depans medikal yo. Pi piti ogmantasyon an ap ede konsomatè yo 
ekonomize plis pase $400 milyon dola nan ane 2012. 
  
Konpayi asirans yo sipòte demann tarif yo avèk anpil done detaye. Anvan sa a, yo te kenbe depo 
detaye sa yo an sekrè. 
  
Sipè-entandan Depatman Sèvis Finansye, Benjamin Lawsky di konsa, “Piblik la gen dwa pou 
konnen rezon pou ogmantasyon prim yo. Answit, transparans ak konpetisyon ta dwe ede 
kontwole ogmantasyon yo nan prim asirans sante yo. Mwen bat bravo pou desizyon konpayi 
asirans yo poutèt yo fè depo piblik sa yo.” 
  
Nan mwa septanm, DFS te detèmine konpayi asirans yo ta dwe divilge depo yo pou piblik la 
kapab bay kòmantè serye nan pwosesis revizyon tarif yo. Depatman an te voye yon lèt ba tout 
konpayi asirans yo pou fè yo konnen desizyon sa a. Dis (10) konpayi asirans ak gwoup komèsyal 
endistri, New York Health Plan Association, te reponn avèk objeksyon fòmèl, dapre otorizasyon 
lalwa bay pou sa. Nan mwa oktòb, konpayi asirans yo te dakò pou abandone objeksyon yo pou 
yo ka mete depo yo adispozisyon piblik la san yo pa pase nan yon pwosesis legal long. 

Aplikasyon tarif, ki disponib nan: 
http://www.dfs.ny.gov/insurance/health/prior_app/prior_app.htm, genyen tout enfòmasyon ki 
nesesè pou detèmine si ogmantasyon yon prim jistifye, avèk tou: 
 

 Yon rezime kantite lajan konpayi asirans lan te depanse nan dènye dezan yo nan 
reklamasyon medikal, ki itilize pou fè previzyon depans pou reklamasyon medikal 
pidevan. Enfòmasyon sa yo ki vle di souvan “itilizasyon swen sante”, reprezante baz 
prim moun ki gen kontra asirans yo peye. 

 Memorandòm aktyè a, ki espesifye tout sipozisyon aktyè ki itilize nan analize konbyen 
reklamasyon medikal ki pral genyen nan ane k ap vini an. 

 Kantite lajan pou depans administratif ak pwofi. 
 Yon lis tout chanjman nan avantaj, tankou kopeman oswa avantaj medikaman, ki te fèt 

nan règleman an. 
 Ki règleman ki afekte nan ogmantasyon tarif yo, ki rejyon jewografik k ap jwenn 

ogmantasyon ak kantite moun ki gen kontra asirans yo k ap afekte. 
 
Sèlman sèten detay kontra espesifik ant yon konpayi asirans ak lopital yo oswa lòt founisè swen 
sante ap konsidere pou esklizyon paske lòt founisè swen kapab itilize enfòmasyon sa yo pou 
egzije pi gwo peman, epitou enfòmasyon yo pa gen gwo enpòtans pou konsomatè yo kapab fè 
kòmantè reflechi sou demann tarif yo. 
 
Yo te adopte lwa 2010 anvan apwobasyon, ki te anvigè nan ane 2011 lan, kòm repons pou 
kontinyasyon ogmantasyon rapid prim asirans sante yo, ak nan lespwa transparans ak revizyon 
an ta ede ralanti ogmantasyon sa a. Poutèt sa, lwa a bay otorizasyon pou piblik la fè kòmantè. 
Pozisyon Administrasyon Cuomo anrapò avèk transparans nan ogmantasyon tarif la baze sou 
nesesite pou kòmantè piblik la sou ogmantasyon tarif yo vin enpòtan ak serye, epi answit pou 
kòmantè yo fèt avèk refleksyon dapre enfòmasyon detaye ki nan depo ogmantasyon tarif yo. 

